
Улуус тыатын хаһаайысты-

батын управлениетын кылаабы-

най специалиһа Сардана Новго-

родова иһитиннэрбитинэн, ыам 
ыйын 16 күнүнээҕи туругунан, 
сиик саптарыыта 50 гектарга 
ыытыллыбыт. Сааскы хору-

туу 1420 гектардаах бааһынаҕа 
оҥоһуллуохтааҕыттан бу күн-

нэргэ 30 га эрэ хорутуллубут. 
Моркуоп 3 гааҕа ыһыллыбыт.

Бөтүҥ нэһилиэгин «Шмидт» 
(сал. Г.Г. Уваровскай) уонна 
«Дьулус-97» (сал. М.П. Сивцев) 
бааһынай хаһаайыстыбала-

ра хаппыыста рассадатын ыам 
ыйын 7 күнүгэр олордубуттар. 
Сүөһү аһылыгын культурала-

рын сиэмэтин ыһыыга былы-

рыыҥҥыттан хойутааһын сү-

рүн төрүөтэ өрүһүнэн суол эр-

дэ сабыллан, сиэмэ өрүс илин 
эҥэриттэн кэлэ илигэ буолар. 
Уу суола аһылынна да «Саха 
кредит» тэрилтэ бастакы па-

ромунан 98 тн эбиэс сиэмэтин, 
22 тн минеральнай уоҕурдууну 
аҕалыахтаах. Онон кормовой 
культура сиэмэтин ыһыыны 
иккис болдьоххо ыһарга была-

аннаабыттар. 
Хортуоппуйу олордууну ха-

һаайыстыбалар бары ыам ыйын 
28 күнүттэн саҕалыахтара. Бу 
хампаанньа бэс ыйын 5-10 күн-

нэригэр түмүктэниэҕэ.
Ыһыыга үлэлиэхтээх тех-

никаларын хаһаайыстыбалар 
бары өрөмүөннээтилэр. Били-

гин техническэй көрүүнү ыыт-

тара сылдьаллар. Ыһыы үлэтин 
саҕалааһын туһунан оператив-

най сводканы түһэриини сорох 
нэһилиэктэр хойутаталлар. Бу 
күннэргэ Бөтүҥ, Хатыҥ Арыы, 
Модут, I Хомустаах, Көбөкөн, 
Фрунзе уонна Салбаҥ эрэ спе-

циалистара ыһыы туһунан свод-

каны ыыттылар.
Быйылгы ыһыыга была-

аммыт: 533 гектар хортуоп-

пуй, 126 га оҕуруот аһа, 2043 
га сүөһү аһылыга буолар куль-

туралар, 300 га туорахтаах 
культура. Былаан кырата суох. 
Онон хаһаайыстыбалар күнү-
дьылы сүтэрбэт гына тэри-

нэн, үчүгэйдик ылсан, турунан 
үлэлиэхтэрин наада.

Бэйэ информ.

Ыһыы — 2016

«БИИР КҮН 
ДЬЫЛЫ АҺАТАР»

БЭІЭЇЭЭ...  
БҮГҮН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Ыам ыйын 22 күнүгэр «Биир 
ньыгыл Россия» партия тэрий-

иитинэн биЇиги улууспутугар 
Государственнай Думаіа депу-

такка кандидаттарынан бу пар-

тияттан турар 15 кандидаттар-

тан бастыҥнарын барыллаан 
куоластааЇын (праймериз) биэс 
сиринэн ыытылынна.

Соҕурууҥҥу түөрт нэһилиэк 
быыбардааччылара быыбар-

дыыр учаастактара I Хомустаах 
дьаһалтатын дьиэтигэр тэрилли-

бит. Быыбар сарсыарда 8 чаастан 
саҕаланан баран киэһэ 8 чаас-

ка түмүктэннэ. Үөдэй, Парти-

зан, Никольскай олохтоохторун 
үксүлэрин автобуһунан таһан 
быыбардаттылар. Сорохтор бэй-

элэрин техникаларынан кэлэн 
бюллетеннары толорон урнаҕа 
уктулар. Тэриллибит хамыыһы 
йа, нэһилиэктэртэн быыбары 
ыытыыга көмөлөһө кэлбит во-

лонтердар үтүө суобастаахтык, 
чуолкайдык сүктэриллибит эбээ-

һинэстэрин толорбуттарын бэли-

этиэххэ сөп.
Үөдэйгэ 700-чэкэ быыбар-

дааччы баар, онтон 130 киһи 
кэлэн куоластаата. Ол эбэтэр 
быыбарга кыттыы бырыһыана 
— 18,6%.

I Хомустаахха 800-чэкэ быы-

бардааччы олорор. Кинилэртэн 

354 киһи кэлэн куоластаата, о.э. 
44,6%.

Партизаннар 635 быыбарда-

аччылаахпыт дииллэр. Бу нэһи-

лиэктэн 130 киһи быыбардаата, 
о.э. 20,5%.

Никольскайдар 200-чэкэ бы-

ыбардааччылаахтар. Кинилэр-

тэн бу быыбарга 48 киһи кытын-

на. Онон быыбардааччы уопсай 
ахсааныттан 24% кэлэн куола-

стаата.
Көстөрүн курдук, бу түөрт 

нэһилиэккэ холбоон 2335 уон 
аҕыс саастарыттан аҕа саастаах, 
быыбардыыр бырааптаах дьон 
баар буоллахтарына барылла-

ан быыбарга 662 киһи кэлэн 
бюллетень укта. Онон быыбарга 
кыттыы бу 4 нэһилиэккэ холбо-

он 28,4%. 
Быыбардыыр учаастактар-

тан куоластаан бүтэн тахсыбыт 
уонча киһини кытта кэпсэттим. 
Бу 15 кандидаттан бэрт аҕы-

йах киһини эрэ билэллэр эбит. 
Үксүлэрэ хаһыат, телевидение 
нөҥүө Ю.С. Куприяновы, Г.И. 
Данчикованы билэллэр. Түөрт-
биэс киһи өссө А.П. Николае-

вы, Ч.Н. Гаврильевы билэбит 
дэһэллэр. Быыбар туох сыалла-

ах-соруктаах ыытылларын со-

рохтор чуолкайдык билбэттэр.
Атын партиялартан канди-

даттар суохтарыттан сонньуй-

аллар. Сорохтор «единэйдэри» 

аны ким да кыайбат, олохпутун 
тупсарыахтара, сиэрдээх соку-

оннары ылыныахтара диэн бу 
быыбарга кыттабыт, билигин 
үйэтэ атын, атын олоххо олоро-

бут, дьиҥнээх быыбарга ким ту-

рарыттан көрөн куоластыахпыт 
дииллэр.

 Сорохтор «Бу быыбарга элбэх 
киһи кэлэн куоластаабатаҕына 
Хабаровскайтан элбэх депутат 

талыллыа» диэбиттэрин иһин 
сорох быыбардааччы республи-

катын интэриэһин туруулаһыа 
диэбит киһилэригэр куолас би-

эрээри кэлбиттэр.
И. ИВАНОВ

* * * 

Ыам ыйын 22 күнүгэр — РФ 
Государственнай Думатыгар 
«Биир ньыгыл Россия» партия 
депутаттарыгар кандидатта-

ры талар барыллаан быыбар-

га 14.24.070 №-дээх счетнай 
палатаҕа (Намнааҕы педкол-

ледж) күнүс 13 чаастааҕы туру-

гунан 361 киһи кэлэн быыбарда-

абыт. Быыбардыыр хамыыһыйа 
А.К. Михайлова председателлээх 
үс киһи уонна биэс волонтер буо-

лан үлэлээтилэр.
А.К. Михайлова этэринэн, 

дьон кэлиитэ үчүгэй, эбиэккэ 
диэри сүрүннээн Хамаҕатта нэ-

һилиэгин дьоно-сэргэтэ кэлэн 
быыбардаабыт.

А. СОЗОНОВА

Биһиги репортажпыт

КУОЛАҺЫ—БАСТЫҤҤА!

Ыам ыйын 22 күнүгэр улуус 
киининээіи М.К. Аммосов ааты-

нан болуоссакка сааскы дьаар-

баҥкаіа барыта 104 атыыЇыт, 
о.и. 95 кэтэх хаЇаайыстыбалаах 
дьон, 9 бааЇынай хаЇаайысты-

балар, тыа хаЇаайыстыбатын 
тэрилтэлэрэ кытыннылар.

 Кинилэр үүнээйилэр рас-

садаларын, хортуоппуйдарын 
сиэмэтин, моонньоҕоннорун угун, 
араас сибэккилэрин, дьэдьэн-

нэрин, ииппит сибиинньэлэрин 
оҕотун, кууруссаларын сымы-

ытын, астаабыт астарын уо.д.а. 
тыа хаһаайыстыбатын боро-

дууксуйатын, промышленнай 
табаардары аҕалан атыылаан 
үллэҥнэттилэр. Куораттан кэл-

бит Хатас сибиинньэ иитэр ком-

плекса 100 сибиинньэ оҕотун, 
көтөр иитэр фабрика сымыы-

ты, «Росток» ХЭТ моонньоҕон 
уо.д.а. уктарын хамаҕатык бата-

ран үгүөрү дохуоту киллэринэн 
бардылар.

Дьаарбаҥкаттан тугу эмэ 
булан-талан бараары, баардаах 
тугу эмиэ батаран дохуотугар 
дохуот эбинээри мустубут дьо-

ну-сэргэни улуус баһылыга А.П. 
Атласов, Ленскэй нэһилиэк ба-

һылыга А.Г. Новгородов, улуус 

депутаттарын сэбиэтин пред-

седателэ И.Р. Попов истиҥник-
иһирэхтик эҕэрдэлээтилэр.

Дьаарбаҥканы тэрийээччи-

лэр «Саамай тэрээһиннээх нэ-

һилиэктэринэн» ааттаан Лен-

скэй нэһилиэккэ бастакы, Хатыҥ 
Арыыга иккис, Хамаҕаттаҕа 
үһүс миэстэлэри биир санаанан 
биэрдилэр. «Саамай бастыҥ тэ-

рилтэ, хаһаайыстыба» диэн но-

минацияҕа Намнааҕы техникум 
(Граф Биэрэгэ) бастакы, «Эрэл» 
ТХПК иккис, «Росток» ТХПК 
(Модут) үһүс миэстэлэргэ ти-

гистилэр. «Бастыҥ кэтэх хаһаа-

йыстыбаларынан» ааттанан С.В. 
Мухина (Хатыҥ Арыы), Г.А. Се-

далищева (Нам), М.В. Винокуро-

ва (Хатыҥ Арыы) I, II, III миэстэ-

лэри үллэһиннилэр.
Бу үтүө тэрээһиҥҥэ сынньа-

на, була-тала уонна атыылыы 
кэлбиттэри бэртээхэй ырыалар, 
эрийсиилээх күрэхтэһиилэр 
олус сэргэхситтэ. Эр дьон кү-

рэҕэр Антон Корякин бастаата, 
иккиһи Тимур Аммосов, үсүһү 
Иннокентий Окоемов ыланнар 
сыаналаах бэлэхтэринэн наҕа-

раадаланнылар. Дьахталларга үс 
бириистээх миэстэни С.В. Федо-

това (Модут), Л.Д. Кривошапкина 
(Нам), Саина Петухова (Дьокуус-

кай) ыллылар. «Моҕус» диэн кү-

рэхтэһии кыайыылаахтарынан 
Иннокентий Окоемов, Вячеслав 
Максимов, Алексей Васильев 
буоллулар.

Бу күн атыы-тутуу көхтөөх-

түк, тэтимнээхтик барда. Аты-

ылааччылар да, атыылаһаач-

чылар да кэлбит сыалларын-со-

руктарын ситиһэн хармааннара 
«хачыгырыырдаах», бэйэлэригэр 
суоҕу була-тала кэлбит өттүк 
харалаах, туох эмэ тутуурдаах 
үөрэн-көтөн, олус астынан тар-

ҕастылар.
И. ИВАНОВ

Өрөбүлгэ, ыам ыйын 22 күнү-

гэр, улууспутугар «Биир ньыгыл 
Россия» испииһэгинэн 15 кан-

дидакка, Партизан бөһүөлэгэр 
баһылыкка, Бөтүҥҥэ 11 депу-

такка барыллаан куоластааһын 
(праймериз) ыытылынна. Улуус 
үрдүнэн партийнай испииһэккэ 
3000 бюллетены 5 учаастагынан 
үллэрэн уопсай куоластааһын 
түмүгэ 97% тэҥнэстэ, 92 бюл-

летень ордубут. Саамай элбэх 
куолаһы (1852) Г.И. Данчикова, 
ол кэннэ (1801) Ю.С. Куприянов 
ылбыттар. Партизаҥҥа нэһи-

лиэк баһылыгын праймериһыгар 
233 куолаһы ылан А.И. Виноку-

ров таҕыста, үлэлии олорор ба-

һылык А.Н. Зыряновка 209 куо-

лас бэриллибит.
*  *  *

Планеркаҕа Намнааҕы саҥа 
начальнигын Иннокентий Олего-

вич Марковы билиһиннэрдилэр. 
Кини Мэҥэ Хаҥалас улууһуттан 
төрүттээх, 2003 сылтан ИДьМ 
ситимигэр үлэлээбит.

*  *  *

Оскуолаларга тиһэх чуора-

аннар чугдаардылар. Педагоги-

ческай дьаарбаҥка виртуальнай 
түһүмэҕэ саҕаланна. Оскуола-

ларга инвентаризация ыытыл-

лар, чэбдигирдэр лааҕырдары 
бэлэмнээн көҥүлү ылаллар. 1 
№-дээх оскуола техническэй 
өттүнэн бэлэмигэр БКЭ-ҕэ бэрэ-

биэркэ ыытыллар. «Азия оҕоло-

ро» оонньууга улуустан 150 оҕо 
кыттыаҕа. «Абитуриент штаб» 
састааба быһаарылынна, О.С. 
Белолюбская салайыаҕа, били-

гин целевой үөрэххэ киириигэ 
миэстэлэри быһаараллар.

*  *  *

«Намкоммунтеплоэнерго» 
ыам ыйын 22 күнүттэн оттук 
сезонун түмүктээн ититии-

тин тохтотто. Үлэһиттэр сү-

рүн араҥалара уоппускаҕа ба-

рыахтара. Бэс ыйын 1 күнүгэр 
«НКТЭ» ылар иэһэ 11 мөл. солк. 
тэҥнэстэ, манна төлөһүү үлэтэ 
түргэтиэхтээх.

*  *  *

«Эрэл» ТХПК үүтү тутар 
пууннара бары үлэлииллэр, 
республикаттан кэлбит субси-

дияны үллэрбиттэр, үүккэ эбии 
төлөнүөхтээх үп 1 мөл. 800 тыһ. 
солк. иэскэ хаалла, сотору кэ-

минэн сабыллыахтаах. Николь-

скайга тутуллуохтаах овощех-

ранилище бырайыагын экспер-

тизата бу ыйга түмүктэниэх-

тээх уонна тутуута аукциоҥҥа 
таһаарыллыахтаах.

*  *  *

Улуус киинигэр ааспыт 
өрөбүлгэ тыа хаһаайыстыбатын 
бородууксуйатын дьаарбаҥката 
үрдүк тэрээһиннээхтик ыыты-

лынна. Бастакы миэстэни Лен-

скэй, иккиһи Хатыҥ Арыы, 
үсүһү Хамаҕатта нэһилиэктэрэ 
ситистилэр. Кормовой культу-

раны ыһыыга 2043 га былаан 
түспүтүн 1700 гаҕа диэри ачча-

тарга ТХМ кытта уопсай тыл 
булбуттар.

*  *  *

Хаҥалас улууһугар «Орто 
дойдуга» «Дыгын оонньуула-

рыгар» кыттарга 34 бөҕөс күөн 
көрүстэ. Биһигиттэн Антон Той-

тонов бу оонньууларга путевка-

ны ситистэ, инньэ гынан сайын 
оонньууларга 12 бөҕөс киирсиэх-

тээх, мантан 4-дэ намнар.
Бэлиэтэннэ В. КАСЬЯНОВ

Дьаарбаҥка — 2016 НЬУКУОЛУҤҤА — 
АБЫРАЛЛААХ ДЬААРБАҤКА

Быйыл сайын от ыйын 1-гы 
күнүттэн биһиги улууспутугар 
Бүтүн Россиятааҕы тыа хаһаа-

йыстыбатын биэрэпиһэ ыытыл-

лыаҕа. 
Бу эппиэттээх тэрээһиҥҥэ 

бэлэмнэнии хаамыытын уонна 
чопчу туох соруктар туралла-

рын туһунан Нам улууһун тыа 
хаһаайыстыбатыгар баһылыгы 
солбуйааччы Ефим Ефимович 
Гоголевы кытта көрсөн кэпсэт-

тибит.
Корр.: Ефим Ефимович, би-

һиги билэрбитинэн, Россияҕа 
аан бастакы т/х биэрэпиһэ 1920 
сыллаахха ыытыллыбыта. Он-

тон кэлин дөрүн-дөрүн ыһыы 
иэнин чуолкайдааһыҥҥа, ынах 
сүөһү ахсаанын ааҕыыга, вино-

градниктар иэннэрин быһаа-

рыыга тус сыаллаах биэрэпи-

стэр ыытылла сылдьыбыттара. 
2006 сыллаахха киэҥ хабы-

ылаах Бүтүн Россиятааҕы т/х 
биэрэпиһэ ыытыллыбыта. Бый-

ыл ыытыллыахтаах биэрэпискэ 

тыа сирин ханнык хаһаайысты-

балара хабыллыахтарай?
Е.Е.: Быйылгы биэрэпис Рос-

сияҕа, Саха сиригэр, биһиэхэ от 
ыйын 1 күнүттэн атырдьах ый-

ын 15 күнүгэр диэри болдьох-

хо ыытыллыаҕа. Бу биэрэпискэ 
сирдээх-уоттаах, дьиэ сүөһүтүн 
араас көрүҥүнэн дьарыктанар, 
тыа хаһаайыстыбатын бороду-

уксуйатын оҥорон таһаарар ха-

һаайыстыбалар хабыллыахтара. 
Онно киирэллэр: тыа хаһаайыс-

тыбатын бөдөҥ, орто тэрилтэлэ-

рэ; бааһынай хаһаайыстыбалар; 
оттуур сирдээх, эбэтэр чааһы-

най бас билэр учаастактаах, 
сүөһүлээх-астаах кэтэх хаһаа-

йыстыбалар.
Корр.: Дойдубут бу биэрэпи-

стэн тугу күүтэрий? Биэрэпис 
туһата туохханый?

Е.Е.: Быйылгы биэрэпис аан 
дойдуга быһыы-майгы ула-

рыйбыт, сытыырхайбыт дой-

ду бэйэтин аһынан-үөлүнэн, 
таҥаһынан-сабынан бар дьо-

нун толору хааччыйар турукка 
тиийиэхтээҕэ өйдөнүллэр буол-

бут кэмигэр ыытыллар. Бу биэ-

рэпис түмүгэр олоҕуран государ-

ство тыа сирин сайыннарыыга 
туһуламмыт политиката тосту 
уларыйыа. 

Государство политикатын 
сүрүн хайысхата: т/х сайынна-

рыы, тыа сирин дьонун олоҕун 
таһымын үрдэтии, тыа хаһаа-

йыстыбатын производствотын 
бородууксуйата госстандарка 

эппиэттиирин ситиһии, бэйэ оҥо-

рон таһаарар табаардарын элбэ-

тэн тастан киирэр (импортнай) 
табаардары солбуйуу. Биэрэпис 
төһө чуолкайдык ыытыллар да, 
государство ыытар политиката 
чуолкай, көдьүүстээх буолуоҕа.

Корр.: Биэрэпис лииһигэр сү-

рүннээн туох ыйытыылар кии-

рэллэрий?
Е.Е.: Чааһынай хаһаайыс-

тыбалар хоруй биэрэр лиистэрэ 
маннык ыйытыылардаах:

- хаһаайыстыба характери-

стиката;
- хаһаайыстыбаҕа хас киһи 

баара (о.и. наймыласпыт үлэ-

һитэ);
- бас билиигэ төһө сирдээхтэ-

рэ-уоттаахтара;
- төһө ыһыы сирдээхтэрэ 

(сүрүннээн манна хортуоппуй, 
оҕуруот аһын ыһар сирдэрин, 
теплицаларын иэнэ);

- бу сиртэн төһө сирэ туһаҕа 
турара, туһаныллара;

- хас дьиэ сүөһүлээхтэрэ 
(сылгы, сибиинньэ, көтөр уо.д.а.);

- төһө бородууксуйаны госуд. 
туттараллара, онтон төһө дохуо-

ту ылаллара;
- төһө техникалаахтара.
Тыа хаһаайыстыбатын тэрил-

тэлэрэ уонна бааһынай хаһаа-

йыстыбалар чааһынайдардааҕар 
балачча элбэх боппуруоска эппи-

эттиэхтэрэ. Онон кинилэр биэрэ-

пис лиистэрин статуправлениеҕа 
бэйэлэрэ кэлэн толоруохтарын 
син.

Корр.: 2006 сыл биэрэпиһин 
кэнниттэн, тэҥнээн көрдөххө 
ынах сүөһү төһө эбилиннэ?

Е.Е.: Хомойуох иһин, ынах 
сүөһү ахсаана сылын аайы түһэ 
турар. Саамай муҥутаан 90-с 
сыллар кэннилэриттэн аччааһын 
тахсыбыт. 2003 сыллаахха 17397 
төбөҕө тиийэ сылдьыбыт, онтон 
2006 сыллаахха 12536 төбө, 2015 
сыл түмүгүнэн 10543 төбө буол-

бута. 2015 сылы 2006 сылы кыт-

та тэҥнээтэххэ 84,1% эрэ буолар. 
Ыанар ынах ахсаана 2003 с. 6555 
буоллаҕына, 2006 с. тиийэн 4806 
төбө, 2015 с. түмүгүнэн 4030 төбө 
буолбута, ону 2006 с. кытта тэҥ-

нээтэххэ 83,9%.
 Бу кэнники 3 сылга нэһи-

лиэктэргэ ынах сүөһүнү элбэтэр 
туһуттан тэриллиилээх хаһаа-

йыстыбалары тэрийиигэ балачча 
үлэни ыытан эрэбит. Эдэр ыччат 
тыа сиригэр кэлэн, олохсуйан 
үлэлиир усулуобуйатын тэрийэ-

риигэ анаан ТХМ-нан ыытыллар 
граннар куонкурустарыгар элбэх 
ыччаты, хаһаайыстыбалары сыл 
ахсын кытыннарабыт. 

Быйыл элбэх киһи хаһаа-

йыстыба тэриниигэ, кэҥэтиигэ 
көрүллэр граннарга сайаапка 
биэрбиттэрэ. Ону министерство 
анал хамыыһыйата көрөн баран 
биһиги улууспутугар бааһынай 
(фермерскэй) хаһаайыстыба тэ-

риниэн баҕалаах 25 киһиэхэ уон-

на дьиэ кэргэнинэн фермер буо-

лар 4 ыалга граннары биэрдэ. Ха-

һаайыстыба тэриниэн баҕалаах 

ахсаана сыл ахсын эбиллэн иһэр.
Корр.: Сылгыны иитиигэ ту-

рукпут хайдаҕый?
Е.Е.: Сылгы ахсаана 2003 с. 

6923 төбө этэ, 2006 с. 237 төбө-

нөн аччаан 6786 төбөҕө тиийби-

тэ. Билигин, 2015 с. түмүгүнэн, 
11525 төбө буолан турар. Ол аата 
2006 с. кытта тэҥнээтэххэ 169,8%. 
Сылгы ахсаана кэнники сыллар-

га эбиллэ турар.
Корр.: Нэһилиэнньэ, бааһы-

най хаһаайыстыбалар даҕаны 
сорохторо биэрэпиһи нолуок-

тарын үрдэтээри ыыталлар диэн 
сэрэхэдийэллэр. Итиннэ туох 
диэн хардарыаҥ этэй?

Е.Е.: Биэрэпис лиистэригэр 
аат-суол суруллубат. Бу барыта 
кимтэнэ биллибэт (анонимнай), 
конфиденциально ыытыллар. 
Биэрэпис көрдөрүүлэрэ нолуок-

туур (фискальнай) уорганнарга 
бэриллиитэ сокуонунан бобул-

лар. Кырдьыктаах эппиэттэр 
туох да кутталы үөскэппэттэр. 

Хас биирдии хаһаайысты-

ба эппиэтиттэн государство тыа 
хаһаайыстыбатын сайдыытын 
хамсатар ханнык дьаһаллары 
олохтуура, туох сыалы-соругу 
туруорара олус тутулуктаах. 
Быйылгы биэрэпис лозуна да он-

нук этэр: «Тыа сирин туруктаах 
олоҕо — дойдубут бөҕө-таҕа ту-

руга» («Село в порядке — страна 
в достатке»). Биэрэпис бэйэби-

тигэр туһулааҕын бары өйдүөх 
тустаахпыт.

Сиэн БОЛДЬУ

2016 сыл — тыа 
хаһаайыстыбатын 

биэрэпиһэ
БИЭРЭПИСТЭН ҮЛЭ КӨДЬҮҮҺЭ 

УЛАХАН ТУТУЛУКТААХ

Ааспыт нэдиэлэіэ биЇиги 
улууспутугар СР экономикаіа 
министрин солбуйааччы А.С. 
Пахомова салайааччылаах бө-

лөх, араас сыллардааіы «Ми-

нистр» диэн дьыалабыай оон-

ньуу кыттыылаахтара тахсан, 
«Нам улууЇа» МТ дьаЇалтатын 
үлэтигэр сүбэ-ама биэрэн, прак-

тическай көмө оҥорон бардылар.
*  *  *

Бу бөлөх күнү толору дьа-

һалта отделларын, управлени-

еларын үлэһиттэрин, урбаан-

ньыттары, ыччат лидердэрин 
кытта туһааннаах хайысхала-

рынан хайдыһан улуус үлэтин-
хамнаһын, олоҕун-дьаһаҕын 
билсистилэр. Социальнай-эко-

номическай сайдыыны түргэтэ-

тиигэ үлэ ханнык хайысхатын 
тутуһан, оҥорон таһаарыы хайа 
көрүҥүнэн олохтоохтук ылсан 
үлэлиэххэ сөбүн сылыктааты-

лар. 
Сарсыарда 10 чаас 30 мү-

нүүтэттэн улуус бастыҥ ычча-

тын мунньан «дьыалабыай оон-

ньууну» тэрийэн ыыттылар. Ол 
кэнниттэн эдэр специалистары, 
ыччат лидердэрин кытта көр-

сүһүүгэ дьыалабыай оонньууну 
ырыттылар, түмүгүн билиһин-

нэрдилэр.
*  *  *

Киэһэ улуус дьаһалтатын 
актовай саалатыгар түмүктүүр 
мунньахха Александра Станис-

лавовна улуус дьонун-сэргэ-

тин кытта көрсөн кэпсэтиилэр 
туох санааны үөскэппиттэрин, 
улуус социальнай-экономиче-

скай сайдыытын ырытан кө-

рүү ханнык кыахтар баалларын 
көрдөрбүттэрин сиһилии ырыт-

та уонна сайдыы суолларын 
ыйан биэрдэ. Ол курдук, биһи-

ги улууспут атын улуустартан 
нэһилиэнньэтин ахсаана эбиллэ 
турарынан, үлэни кыайар саас-

таах дьоно элбэҕинэн, нэһилиэк-

тэр үксүлэрэ гааска, үрдүк күү-

рүүлээх эл/уот ситимигэр хол-

боммуттарынан, суолун-ииһин 
туруга быдан үчүгэйинэн, баа-

һынай хаһаайыстыбаны, бэйэ 
дьыалатын (урбааны) тэриниигэ 
нэһилиэнньэ дьулуһуутунан, 
куораттан чугас буолан бороду-

уксуйаны батарыыга балаһыан-

ньата үчүгэйинэн, сирэ-уота үксэ 
хаһаайыннааҕынан, професси-

ональнай үөрэтии тэрилтэлэрэ 
баалларынан ордуктаах. 

Онон специалистар ааҕан-
суоттаан билгэлээһиннэринэн, 
торумнааһыннарынан улуус 
дьоно-сэргэтэ тыа хаһаайыс-

тыбатын бары салааларынан 
олохтоохтук дьарыктаннахта-

рына, наука ситиһиитин утум-

наахтык олоххо киллэрдэх-

тэринэ, саҥа технологияла-

ры киэҥник оҥорон таһаарыы 
эйгэтигэр туһаннахтарына, 
ыһыы үлэтигэр, сүөһүнү иитии-

гэ кооперациялаһыыны олох-

тоотохторуна,  тыа хаһаа-

йыстыбатын бородууксуйа-

тын астааһыны-таҥастааһыны 
кэҥэттэхтэринэ, бородууксуй-

аны батарыынан дьарыкта-

нар идэтийбит, куорат, улуус-

тар батарар тэрилтэлэрин кыт-

та бииргэ үлэлиир тэрилтэ 
тэрилиннэҕинэ хаһаайыстыба-

лар ороскуоттара аччыаҕа, до-

хуоттара улаатыаҕа.
Билигин үлэриир «Эрэл» 

ТХПК сүрүн дьарыгын сэргэ 
сүөһү аһылыгын бэлэмнээһиҥҥэ 
ылсан үлэлиирэ буоллар, үүтү, 
эти оҥоруу кээмэйэ биллэр-

дик үрдүөн сөп. Улууска тойон 
ыҥырыаны иитиинэн дьарык-

танар усулуобуйа баар. Бу са-

лаа дьон үлэлээх буолуутугар, 
тыа сирин олохтооҕун дохуотун 
үксэтиигэ көмөлөһүөн сөп. Ту-

ризм бары салаатын сайынна-

рыыга ылсан үлэлииргэ усулуо-

буйа барыта баар.
*  *  *

Түмүккэ, улуус норуотун 

хаЇаайыстыбатын кэккэ сала-

аларын сайыннарыыны түргэ-

тэтиигэ маннык сүрүн сүбэлэри 
биэрдилэр:

- үлэтэ суох ахсаанын ачча-

тар инниттэн муниципальнай 
программаны оҥорон ылынарга;

- нэһилиэнньэ тиийиммэт, 
көмүскэлэ суох араҥатын дьа-

рыктаах оҥорор туһугар бытар-

хай үлэнэн хааччыйар тэрилтэ-

лэри (агенстволары) тэрийэргэ;
- бородууксуйаны батарыы-

га, атын да ылсыыга-бэрсиигэ, 
хардарыта көмөлөсүһүүгэ, дьо-

ну дьарыктаах оҥорууга улуу-

стары кытта бииргэ үлэлээһини 
ситиһэргэ;

- ис кыахтары арыйар, кө-

дьүүстээхтик туһанар иннит-

тэн муниципальнай баай-дуол, 
дьиэ-уот инвентаризациятын 
ыытарга;

- улуус дьаһалтата СР про-

фессиональнай үөрэхтээһиҥҥэ 
министерствотын уонна улуус 
тэрилтэлэрин кытта рабочай 
профессияларга үөрэтии хай-

ысхатын улуус ханнык идэлээх 
кадрдарга наадыйарынан үөрэ-

тиини сүбэлэһэн быһаарсарыгар.
Сүбэлээһиннэр олоххо киир-

дэхтэринэ улууспут сайдыытын 
тэтимэ быдан түргэтиэхтээх. 
Биллэн турар, олохпут таһыма 
тупсара, улууспут сайдара хас 
биирдиибититтэн эмиэ туту-

луктаах.
И. ИВАНОВ

Ааҕан-суоттаан 
үлэлээтэххэ УЛУУСПУТ 

САЙДАР КЫАХТААХ
Аппааны сэлиэнньэтин олох-

тооіо, пенсиялаах, эйэіэс эбэ, 
далбар хотун Елена Петровна 
Чупрова кэргэнэ эрдэ өлөн 5 
оіолоох (3 кыыс, 2 уол) аҥар-

дас хаалбыта. Оіолорун иитэ-

эри сарсыарда эрдэ туран чаа-

Їынай хотонугар сүөЇүлэрин 
көрөрө, онтон киирэн оіолорун 
дьаЇайан, аЇаталаан оскуолаіа, 
оіо саадыгар ыыталыыра.

 Балыыһаҕа үлэтин күнэ 
буоллаҕына санитаркалыы ба-

рара. Хата, дьиэтэ үлэтин та-

һыгар турар буолан абырыыра. 
Күнүс кэлэн оҕолорун аһатан, 
дьиэтин көрөн-истэн эмиэ үлэти-

гэр сүүрэрэ, онтон киэһэ хотоно, 

оҕолорун көмөлөһүннэрэн дьон 
сакааһынан бурдук ас астыы-

ра, утуталаан баран иһитин-
хомуоһун, дьиэтин хомуйара. 

Сарсыҥҥытыгар астаабыт 
аһын атыылыы, сакаас ыла 
сүүрэрэ, күннээҕи бүппэт үлэтэ 
эмиэ салҕанара. Ити курдук ха-

чыгырайан, бэйэтин холобуру-

нан оҕолоро бары үлэһит дьон 
буола улааттылар. Бөһүөлэк ар-

ҕаа эҥэригэр улахан дьиэ туттан 
быр-бааччы олороллор. Улахан 
гаражтаахтар, икки теплица-

лаахтар, киэҥ уһаайбалаахтар, 
онно хортуоска, оҕуруот аһын, 
сибэкки арааһын олордоллор.

Кыра кыыс Елена Ионовна 
эмиэ 5 оҕолоох. Кэргэнин, үс оҕо-

тун кытары куоракка олорол-

лор. Икки оҕо эбэлэригэр баал-

лар: Валерия, 6 кылаас, үөрэҕэр 
ударница уонна кыра уол Абрам, 
6 саастаах.

Кыракый Абрам үс саа-

һыттан ийэтигэр, эбэтигэр со-

руйтарыыта суох көмөлөһөн 
үүнээйилэргэ уу кутуһан кө-

мөлөһөр эбит. Улаатан иһэн бэ-

йэтэ ис санаатыттан иһит, дьиэ 
сууйар, оонньуурдарын бэйэ-

тэ хомуйан, сааһылаан уурар. 
Ол быыһыгар оҕо-оҕо курдук 
элэстэнэн оонньоон кэлэр. «Ба-

рытын түргэн баҕайытык үлэ-

лии охсон, оонньуу охсон» диэн 
ийэтэ күлэ-күлэ кэпсиир. Аны 
билигин убайдара дьиэҕэ буор 
киллэрэн бэлэмнээтэхтэринэ, 
кыракый ыстакааннарга кута-
кута дьааһыктарга уган бэлэм-

ниир. Ийэтэ үлэтиттэн кэлэн 
уу кутан сиэмэтин, үүнээйитин 
угар эбит, онно эмиэ көмөлө-

һөр. Бурдук ас астаатахтары-

на тиэстэ мэһийэн көмөлөһөр, 
теплицаҕа уу кутуһар, сылытар 
тэрил холбуур. Дьиэ таһыгар 
бөҕү-сыыһы хомуйа сылдьар. 
Оҕо саадыгар, балыыһаҕа куруук 
үлэһиттэргэ көмөлөһө сатыыр 
эбит. Компьютерга наһаа олоро 
сатаабат, телевизорга биирдэ 
эмэ мультигы, сахалыы киинэни 
көрөрүн сөбүлүүр. Үчүгэй ырыа-

ны иһиттэҕинэ үтүктэн ыллаһар, 
үҥкүүлээн эйэҥэлиир. Киһи эрэ 
сөҕүөх, таптыах оҕото.

Билигин сибэкки арааһын 
барытын араарар, туох ханна 
олордуллан турарын ким хайа 
иннинэ кини билэн кэпсиир, бу-

лар, аҕалар. Бэйэтэ оҕо эрдэҕит-

тэн инбэлиит эбит. Онон Абра-

мы кэлэн иһэр оҕо көмүскэлин 
Күнүнэн эҕэрдэлиибин, алгы-

спын тиэрдэбин.
Мария БЯСТИНОВА

Оҕо — олох сибэккитэ

ХОҺУУН ҮЛЭҺИТ

Нам улууЇугар электри-

чество уота сандаарбыта лоп 
курдук 90 сылын туолла. 1926 
сылтан саіалаан бу электриче-

ство күүЇэ олоххо киирэригэр 
бэйэлэрин сэмэй кылааттарын 
киллэрсибит дьоммутун саҥар-

дан кэпсээн, кэнчээри ыччаппы-

тыгар өйдөтөн биэрэрбит биЇиги 
сүрүн сорукпут. Ол курдук, биир 
тарбахха баттанар көмүс или-

илээх ытык киЇибит Аргунов 
Дмитрий Ионович — Басхарай 
уус буолар. Кини сырдык аатын 
умнарбыт сатаммат.

Дмитрий Ионович 1898 сыл-

лаахха Таастаах нэһилиэгэр 
быстар дьадаҥы дьиэ кэргэҥҥэ 
төрөөбүтэ. Дмитрий аҕата ти-

мири уһаарар Чаакыйа үрэҕэр 
«Доброе» диэн сэлиэнньэ ну-

уччалара кэлэн олорон тими-

ри уһаарар сылларыгар уһана 
сылдьыбыт эбит. Кини тимири 
уһаара сылдьан, тимир бол-

гуо тыына хаайтаран, тимир 
сааҕынан ыһан сирэйин уокка 
улаханнык оһоллоон, онтон сыл-

таан сыыстаран өлбүт. Дмитрий 
эдэр сааһыгар тулаайах хаалан, 
олохтоох сэниэ Полищенколорга 
үлэһитинэн сылдьыбыт. Кини бэ-

йэтэ мындыр өйүнэн даҕаны  уон-

на аҕатын удьуордаан уус бэрдэ 
буолан барбыт.

Гражданскай сэрии иннинэ 
Никольскайга Чабый уустуун 
(Афанасьев Петр Яковлевичты-

ын) араас туттар малы - сиэрпэ, 
хотуур, сүгэ о.д.а. сэптэри тими-

ринэн уһааран оҥорон биэрэл-

лэрэ эбитэ үһү. Гражданскай 
сэрии саҕаламмытыгар атамаан 
Семенов Никольскайга штаб-

танан олорбутун бары билэбит. 
Сэрии саамай тыйыс күннэрэ-
дьыллара бүрүүкээн турар кэм-

нэригэр Басхарай ууһу уонна, 
арааһа, Чабый уус буолуохтаах 
хаайан олордон эрэ сэрии сэбин 
дарабыына, буулдьа куттаран 
олорбуттарын аҕам саастаах 
дьон кэпсиир буолаллара.

Дмитрий Ионович «Басха-

рай» диэн хос ааттаммыта эмиэ 
биир остуоруйа. Үрүҥ саллаат-

тара ол хаайан олорон эрэ кии-

рэн «Поскорей, поскорей, скоро 
начнется большая война», - дии-
дии киирэн, дьоммутун ыгыы-
түүрүү бөҕө буолаллар эбит. Ону, 
дьэ, мунаах саха саллааттара 
иһиттэхтэрин ахсын «Басхарей 
да басхарей» дииллэр үһү. Онон 
Басхарай диэн аат иҥэн хаалбы-

та үһү диэн кэпсииллэрэ. Сэрии 
буолуон 3 хонук иннинэ Бас-

харайдаах Чабый үрүҥнэртэн 
күрээн Таастааҕынан Горнайга 
түһэн хаалаллар.

Сэрии бүтэн,  саҥа олох 
сүүрээнэ олоххо киириитигэр, 
1924 сыллаахха, Хаҥалас улуу-

һуттан Хачыкаат нэһилиэгэр 
олорбут баай бэйэтин кэмигэр 
өйдөөх, үөрэхтээх С. Барашков 
диэн киһиттэн, кулаактаабыт-

тарын кэннэ барабыыгын (ло-

комобиль) көтүрэн болуоттаан 
аҕаларга тимир уонна мас ууста-

рын чулуулара нэһилиэктэртэн 
мустан Намтан айаннаабыттара. 
Биһиги Миитэрэйбит онно тиий-

эн барабыыгы көтүрэн, болуот 
оҥороннор, сааскы муус кэннит-

тэн уһааран Нам сиригэр Куон-

да Кириэс кытылыгар аҕалан 
туруорбуттара. Миитэрэй уус 
бу үлэҕэ тиһэҕэр тиийэ тутуһан 
үлэлээбитинэн барбыта, аҕыйах 
кэм иһигэр оҥорон, өрөмүөннээн 
бүтэрбиттэрин кэннэ, Миитэрэйи 
куораттан Четвертаков диэн 
нуучча киһитэ кэлэн барабыы-

гы үлэлэтэргэ үөрэтэн барбыта. 
1925 сыллаахха кулун тутарга 
үлэҕэ киллэрбиттэрэ. Барабыык 
бастакы хаһыыта сааскы дьы-

бардаах сарсыарда ыраахха диэ-

ри дуораһыйбыта. Бу оччотооҕу 
нэһилиэнньэҕэ улахан үөрүүнү, 
сэргэхсийиини аҕалбыта. Са-

ҥа олох үүнэр-сайдар кэскилин 
уруйдаабыта.

1926 сыллаахха Куонда Ки-

риэс сорох дьиэлэригэр, райсо-

векка, милиция отделениеты-

гар электричество уота санда-

арбыта. Нам олохтоохторо ити 
сыл аан бастаан Ильич сырдык 
уотун көрбүттэрэ. Бу барабыык-

ка уот биэрэр генератор олордон 
үлэлэппиттэрэ. Барабыыкка су-

орунаны эргитэн үлэлэтэн коо-

ператив да, биирдиилээн ыалга 
да сиэмэ таттаран, бурдук ылан 
үөрэн-көтөн барар буолбуттара. 
Миитэрэй бэйэтэ тутан-хабан 
билиҥҥи курдук пилорамаҕа 
майгынныыр станогу оҥорон 
күҥҥэ 7 куб. мас астара сылдьы-

быттаах этэ диэн кэпсииллэрэ. 
Бу үлэ барыта кини мындыр өйө, 
талаана уонна инники олох сай-

дарын туһугар олук уурбут кы-

таанах санаата буолара.
Ити курдук, кини харыс да 

сири халбарыйбакка, 1934 сылга 
диэри барабыыгар үлэлээбитэ. 
Дмитрий Ионович үлэлээбитин 
туоһута Саха АССР Верховнай 
Советын Президиумун бочуо-

тунай грамотатынан наҕараада-

ламмыта буолар. 1939 сыллаахха 
Булуҥҥа киирэн балыктаһар.

Аҕа дойду Улуу сэриитэ са-

ҕаламмытыгар Дмитрий Ионо-

вич сэриигэ доброволеһынан 
бараары борохуокка киирбитин 
Илья Егорович Винокуров бэй-

этинэн тиийэн борохуоттан хо-

стоон таһаарар. «Үс оҕоҕун ким 
иитиэй, барабыыкпытын ким 
үлэлэтиэй?» - диэн  И.Е. Вино-

куров эппитин истэн, Миитэрэй 
тыылга хаалар. Ити курдук кини 
барабыыгар 1955 сылга диэри ме-

ханиктаабыта. Айылҕа биэрбит 
көмүс илиилээх тимир, мас ууһа 
Дмитрий Ионович  оҥорбут үтүө-

лэрэ «1941-1945 cс. Аҕа дойду 
Улуу сэриитин сылларыгар кил-

биэннээх үлэтин иһин» мэтээли-

нэн бэлиэтэммитэ. Кэлин Тааста-

ах, Партизан уонна Нам оску-

олаларын тутарга маастары-

нан сылдьыбыта. Никольскайга 
олохтоох нэһилиэнньэ, саха тыа 
ыала дьиэ тутталларыгар биэ-

стээх сыандыраны чыычаахтаан 
уус кыһатыгар таптайан оҥорон 
биэрэрин билиҥҥээҥҥэ диэри 
махтана кэпсииллэр. Ол сыан-

дыранан дьиэлэрин күлүүстээн 
туталлар эбит. Ону таһынан 
нуучча оһоҕун барытын илиити-

нэн тутан-хабан оҥорон сыбаан 
биэрэрэ үһү. Маһынан олоппоһу, 
остуолу, ыскаабы оҥорорун ааҕа 
да барбаккын диэн кырдьаҕастар 
үөрэ-көтө кэпсииллэр.

Дмитрий Ионович уола, 
«Төрүт киһи төрүөҕэ, ытык ки-

һи ыччата» диллэринии, Миха-

ил Дмитриевич аҕатын туйаҕын 
хатаран энергетика бочуоттаах 
үлэһитэ. Михаил манна, Николь-

скайга, билигин сынньалаҥҥа 
олорор. Кини түбүктээх, бочуот-

таах үлэтин сырдатар киһи, туох 
да омуна суох биир кинигэ сурул-

лан тахсыа эбитэ буолуо.
Михаил Дмитриевич бу Ку-

онда Кириэс кытылыгар барабы-

ык турбут сиригэр С. Барашковы 
уонна аҕатын, көмүс илиилээх 
ууспутун, Аргунов Дмитрий Ио-

нович — Басхарайы ааттарын-
суолларын үйэтитэр инниттэн 
өйдөбүнньүк сквер туттараары 
сүүрэ-көтө сылдьар. Төһө да 
үйэбит уларыйа турарын иһин, 
сайдыы суолугар бигэтик тур-

буппут да иһин, историябытын 
умнарбыт сатаммат.

Улууспут, нэһилиэкпит дьа-

һалталара болҕомтолорун ууран 
көмөлөһүөхтэрэ диэн эрэниэҕи 
баҕарыллар.

Р.М. НИКИТИНА, 
Никольскайдааҕы И.С. 

Шарапов аатынан сири 
туhаныы музей  фондатын 

харайааччыта

Дьыллар уонна 
дьылҕалар КИҺИ ҮТҮӨТЭ 

УМНУЛЛУБАТ

Ыам ыйын 20 күнүгэр А.Ф. 
Шестаков аатынан сынньалаҥ 
киин дьиэтин иннигэр үЇүс сылын 

ырыа Күнэ буолан ааста. Ырыа Күнүн «Чэчирии чэлгийэр Нам кии-

нэ» диэн нэЇилиэк Өрөгөй ырыатынан бары көрөөччүлүүн, кытта-

аччылыын сүЇүөххэ туран ыллаан арыйдылар. 
СР культуратын үтүөлээх үлэһитэ, ССРС культуратын туйгуна, 

Таастаах уонна Нам нэһилиэктэрин Ытык киһитэ, самодеятельнай 
композитор, «Дьүөгэлэр» народнай вокальнай ансаамбыл, «Туллук 
хаара» улуустааҕы ырыа айааччыларын түмсүүтүн салайаачы-

та, «Ньургуһун» народнай үҥкүү-хоровой коллектив хормейстера 
Е.А. Кутукова Нам улууһугар ырыа Күнүн бэлиэтииргэ көҕүлээччи 
буоларын быһыытынан ырыа түһүлгэтин эҕэрдэ тылынан арыйда. 

Бу тэрээһиҥҥэ Аппааны нэһилиэгиттэн Анисия Иванова, Петр 
Машников, Нам нэһилиэгиттэн «Ньургуһун» народнай хор (сал. Е. 
Кутукова), сыана ветераннара Иннокентий Иванов, Илья Новиков, 
Афанасий Захаров, «Иэйии» ветераннар түмсүүлэрэ (сал. Т. Гурье-

ва, В. Никонов), Мария Дьяконова, Евгений Крыжановскай, «Аман» 
квартет (сал. А. Татаринов), Дьулуур уонна Ваня Пахомовтар (сал. 

Ф. Соловьев), Н.С. Охлопков аат. Намнааҕы гимназия 5 кылааһын 
үөрэнээччилэрин триота, Намина Жиркова, Андрей Игнатьев (сал. 
Нь. Сивцева) кыттыыны ыллылар, көрөөччүлэргэ ыллам ырыаларын 
бэлэхтээтилэр. Хас биирдии кыттааччыга, айар коллективка уонна 
салайааччыларга ырыа Күнүн эҕэрдэлээх түһүлгэтигэр кыттыыла-

рын иһин анал бэлиэ суруктар туттарылыннылар.
Салгыы нэһилиэк үлэ тэрилтэлэрин икки ардыларыгар ыытыл-

лар «Үлэнэн уруйдуубут төрөөбүт түөлбэбитин» уус-уран самодея-

тельнай фестиваль II туура – ырыа ансаамбылларын куонкуруһун 
көрүүтэ буолла. Саамай бэлэмнээх, кыайыыга дьулуурдаах нэһилиэк 
культуратын сайдыытыгар кылааттарын киллэрсэр тэрилтэлэрбит 
көхтөөх кыттыыны ыллылар. Ол курдук, Намнааҕы киин балыыһа, 
оройуоннааҕы суут, Нам 2 №-дээх орто оскуола, «Сулусчаан» уон-

на «Туллукчаан» оҕо сайдар кииннэрин үлэһиттэрэ ансаамбылынан 
күөн көрүстүлэр. 

Үс киһилээх профессиональнай таһымнаах дьүүллүүр сүбэ бы-

һаарыытынан, куонкурус I степеннээх лауреат кыайыылааҕынан 
Саха сиригэр «Азия оҕолоро» 6-с төгүлүн ыытыллаары турар но-

руоттар икки ардыларынааҕы спортивнай оонньууларыгар анаан 
норуоттар доҕордоһууларын кэрэһэлиир ырыаны композициялаах 
толорбут Намнааҕы киин балыыһа үлэһиттэрин ансаамбыла буол-

ла. II ст. лауреат уонна «Бастыҥ А-капельнай ырыа» номинация – 
«Сулусчаан» оҕо сайдар киинэ, III ст. лауреат – Нам 2 №-дээх орто 
оскуолата, I ст. дипломант – «Туллукчаан» оҕо сайдар киинэ, II ст. 
дипломант уонна «Дебют» номинация – оройуоннааҕы суут.

Бу курдук, үөрүү көтөллөөх, талба талаан өрөгөйдөөх, түмсүү-

лээх буолууга көҕүлүүр ыллам ырыа Күнэ Ленскэй нэһилиэк кии-

нигэр үгүс көрөөччү, кыттааччы сүргэтин көтөхтө, ырыанан олоҕу 
туойарга кынаттаата.

А. СОЗОНОВА

Сыллата улуус нэһилиэктэ-

рин иһинэн ыытыллар быйылгы 
фестиваль общественнай-поли-

тическай деятель И.Е. Винокуров 
төрөөбүтэ 120 сааһын, биллэр 
олоҥхоһут П.П. Ядрихинскай 
— Бэдьээлэ 115 сааһын көрсө 
уонна Россияҕа киинэ Сыла бил-

лэриллибитигэр ананан кулун 
тутартан саҕаламмыта. Кыра ах-

сааннаах нэһилиэктэр 3-с бөлөх-

төрүгэр киирсэр  биһиги нэһи-

лиэкпит уус-уран самодеятель-

ноһын «Үтүө аата умнуллубат…» 
фестиваллааҕы кэнсиэрпитин 
кулун тутарга дьүүллүүр сүбэ 
иннигэр көрдөрбүппүт.

Кэнсиэрпит фестиваль ба-

лаһыанньатын быһыытынан 
ирдэнэр 5 кэнсиэр нүөмэриттэн 
таҥыллан литературнай-музы-

кальнай туруоруу быһыытынан 
биир кэлим сценарийынан 54 
мүнүүтэ устата барда. Ирдэнил-

лэр жанр бары көрүҥүн таба ту-

руоран, көрдөрөн, ыллаан-туой-

ан, үҥкүүлээн кэнсиэрпит 45,175 
баалынан сыаналанна. Уопсай 
түмүгү көрдөххө, улууска бу үр-

дүк сыанабылтан биирдэстэрэ 
буолан, III-с бочуоттаах миэстэ-

ҕэ тиксэн, 3 степеннээх лауреат 
буолан грамотанан уонна 15 ты-

һыынча суумалаах сертифика-

тынан бэлиэтэнэн, барыбыты-

гар соһуччу үөрүү буолла. Ол 
курдук, дьүүллүүр сүбэ үрдүк 
баалын «Үтүөтэ умнуллубат» 
литературнай-музыкальнай 
композиция, фольклорнай бө-

лөх толоруутугар «Дьырыбына 
Дьырылыатта Кыыс бухатыыр» 
олоҥхоттон быһа тардыы ыл-

лылар. Соһуйуохпут иһин, га-

ла-кэнсиэргэ Егор Михайлович 
Ларионов аатынан Салбаҥ орто 
оскуолатын хора толоруутугар 
«Чэй эрэ, доҕоттоор, туойуоҕуҥ 
Ылдьааны» ырыа, «Нам, Мымах 
сиэннэрэ» эр дьон үҥкүүтэ ыҥы-

рыллан кытыннылар. Ону тэҥэ 
4-с кылаас үөрэнээччитэ Эвер-

стов Лёня «Юный талант», Савва 
Петрович Корякин «Лучший об-

раз Ильи Винокурова» анал аат-

тары, «Лучшее оформление» но-

минация ылан үөрүүбүт үксээтэ.
Онон үөрэн-көтөн туран, 

фестиваллааҕы кэнсиэргэ кыт-

тыбыт бары дьоммутугар, оҕо-

лорбутугар, үҥкүүлэри бэ-

лэмнээбит Протопопова Ма-

р и я  Р о м а н о в н а ҕ а ,  о ф о р -

мителлерга – сыана кэннин 
уруһуйдаабыт Жирков Алек-

сандр Макаровичка, Касья-

нова Любовь Петровнаҕа, На-

ходкина Лилия Ивановнаҕа, 
таҥас тигээччилэргэ Захаро-

ва Матрена Афанасьевнаҕа, 
Павлова Анаста-

сия Васильевнаҕа, 
Гаврильева Таи-

сия Николаевнаҕа, 
атрибуттары оҥор-

бут уустарга Кри-

вошапкин Егор Ва-

сильевичка, Ива-

нов Николай Инно-

кентьевичка, араас 
малынан-салынан 
көмөлөспүт ыал-

ларга ис сүрэхтэн 
этиллэр махталбытын тиэрдэбит.

*  *  *

«Эйгэ» сынньалаҥ киини-

гэр муус устар 29-гар бэлиэтэ-

нэр аан дойдуга үҥкүү Күнүгэр 
уонна Үлэ, Эйэ, Саас, 1 Маай 
бырааһынньыктарыгар «Эйигин 
үҥкүүгэ ыҥырабын!» диэн үҥ-

күүнү таптааччыларга, үҥкүүгэ 
сүгүрүйээччилэргэ, үҥкүүнү ту-

руорааччыларга үҥкүү  фести-

вала ыытылынна.
Бу бастакытын ыытыллар 

үҥкүү фестивалыгар Салбаҥ 
тэрилтэлэрин салайааччылара, 
үҥкүүнү туруорааччылар, са-

ҥа саҕалааччылар, көлүөнэлэр 
үҥкүүһүттэрин бөлөхтөрө, үҥ-

күү сүгүрүйээччилэрэ кытын-

нылар.
Бэйэ информ.

Ыам ыйын 13-15 күннэригэр 
1999-2000 с.т. уолаттарга Старый 
Оскол куоракка көҥүл тустуу-

га Россия күрэхтэһиитэ буолан 
ааста. Бу күрэхтэһиигэ Намтан 
билигин олимпийскай эрэл учи-

лищетын 10 кыл. үөрэнээччитэ 
Кузьмин Костя 42 киилэҕэ ту-

стан III миэстэни ылары ситистэ. 
Дьиҥинэн, бастыахтаах этэ, кы-

ратык төбө үлэлээһинэ тиийбэтэ.
Тустуутун сырдатан көрөр 

буоллахха маннык: 1 круг – кө-

ҥүл; 2 круг — Данилов диэн 
(Москва) уолун 10:0 ыраастык 
техниканан кыайар; 3 круг — 
Дагестан уолун 4:3 хотор; 4 круг 
— финалга тахсар иһин Тува 
уолун 6:0 кыайан иһэн, прием 
оҥороору кутталга киирэн биэ-

рэн туше баран хаалар. 5 круг 
— Фомин, саха уолун кытта III 
миэстэни былдьаһа тахсаллар, 
11:1 баалынан кыайан биһиги 
уолбут Кузьмин Костя Россия-

ҕа III миэстэни ылан от ыйын 
8-10 күннэригэр Стокгольм куо-

ракка ыытыллыахтаах Европа 
күрэхтэһиитигэр кыттар бы-

раабы ылла. Уолбутун бу ула-

хан ситиһиитинэн биир дойду-

лаахтарын ааттарыттан истиҥ 
эҕэрдэбитин тиэрдэбит. Европа 
күрэхтэһиитигэр үрдүк сити-

һиилэри баҕарабыт.
И. УВАРОВСКАЙ — 

КҮРҮЛГЭН

Кэрэ эйгэтигэр
СОҺУЧЧУ ҮӨРҮҮ

Спорт — дьулуур, спорт — тулуур

ЕВРОПА КҮРЭІЭ КҮҮТЭР

ЭҤСИЭЛИ ХОЧОТО
 — ЫРЫА КҮНҮГЭР

Кэрэ эйгэтигэр

Көҥүл сыананан атыыланар
Индексэ — Р0005. Тираһа — 1592

Бэчээккэ илии баттаныытын графига —
12:00 ч. 23.05.2016 с.

Бэчээккэ илии баттанна —11:20 ч. 23.05.2016 с.

® Продаю жилой дом (лафет) 
с участком 15 соток в с. Намцы 
Намского улуса:

1. дом — 81,8 кв.м (2002 г.п.)
2. гараж — 42,2 кв.м (печное 

отопление)
3. ледник, сарай, баня, душ
4. огород, разные растения 

(рябина, акации, черемуха, бузи-

на, березы, боярышник и разные 
кустарники)

5. рядом детский сад, летний 
водопровод

6. газ и свет
7. высокий ровный красивый 

участок…
Цена: 1 млн. 800 тыс. руб., 

СРОЧНО!!! Торг возможен.
К/т. 8-924-460-3233

® Продаю речной песок, а/м 
Камаз.

Тел. 89644232507

® Бэйэбит матырыйаалбы-

тынан дьиэ акылаат маһын ула-

рытабыт.
Т. 89142640988

® Продаю земельный уча-

сток, ИЖС в собственности, с. 
Намцы. Высокое, ровное место, 
газ, свет рядом. 15 кв.м.

Тел. 8924-569-03-55

® Продается земельный уча-

сток, 32 сотые. Территория ста-

рой пекарни. 1,5 млн. руб.
Тел. 89142992495

® Продаю новый частный дом 
в лучшем спальном районе села 
Намцы. Дом 96 м2, участок около 
20 соток. Газ, электричество, во-

допровод - все есть. 
Тел: 89142263039

® Продаем жилой новый дом 
с гаражом, огород, водопровод, 
септик, р-н Север.

Тел. 89243661967, 89644258617

Күндүтүк саныыр улахан оҕобут, тапталлаах кэргэним, аҕабыт 
Парников Петр Афанасьевич ыам ыйын 23 күнүгэр биһиги кэккэби-

тигэр суох буолбута 40 хонук буолла. Ыарахан операцияны тулуйан 
аны үчүгэй буолуо диэн бары эрэнэ сырыттахпытына күн сириттэн 
барбыта олус да кыһыылаах, аһыылаах. Күндү киһибит аны хаһан 
да биһигини кытта буолбатын, үөрэн-көтөн киирэн кэлбэтин сатаан 
итэҕэйбэккэ да сылдьабыт. Салгыы олох олорор баҕалааҕа, араас эл-

бэх былааннааҕа, ол гынан баран ыарахан ыарыы тутан баран ыып-

пакка, илдьэ бардаҕа кыһыытын...
Тапталлаах киһибит 1975 с. ахсынньы 21 күнүгэр бастакы оҕонон 

төрөөбүтэ. Оҕо сааһа Искра нэһилиэгэр ааспыта. 1982 сыллаахха 
Хатыҥ Арыы орто оскуолатыгар үөрэнэ киирбитэ. 4 кылаастан ту-

стуунан дьаныардаахтык дьарыктанан күн иллэҥэ суох сылдьар 
этэ. Сарсыарда эрдэттэн туран сүүрэрэ. 6-7 кылааска Нерюнгри-

нан, Тынданан туста сылдьыбыта. Кыра сааһыттан үлэҕэ сыстаҕас, 
туох да үлэттэн толлубата. 4-с кылаастан совхозка сайын аайы от 
биригээдэтигэр үлэлээн саҕалаабыта. Атынан от мунньуутугар сыл-

дьыбыта. Атаҕа тиийбэт буолан эһэтэ салҕааһын оҥорон биэрбитэ. 
Дьиэ ис-тас үлэтигэр сыстаҕас, кыра сааһыттан улахан оҕо буолан 
ас астаан, таҥас сууйан, муоста сотон дьоно үлэлэриттэн кэлэллэ-

ригэр тоһуйара. Ийэтигэр көмөлөһөн хотоҥҥо ынах ыаһан, саах 
күрдьэн, үүт таһан, иһит сууйсан, кыра быраатын, балтын көрсөн 
көмө киһитэ этэ. Техникаҕа эмиэ кыра эрдэҕиттэн сыстаҕас. Аҕатын 
батыһа сылдьан тугу оҥорорун интэриэһиргээн көрөрө, илии-атах 
буолан көмөлөһөрө. Ол сылдьан велосипеды, мотоциклы хайа баҕар 
ыһан оҥорор буолбута. Ол да иһин идэтинэн суоппар буолан ыал-

дьыар диэри үлэлээтэ.
1997 с. тапталбытын холбоон ыал буолбуппут. Хамаҕатта нэһи-

лиэгэр дьиэ-уот оҥостон олохсуйбуппут. Дьиэ үлэтин иккиэн биир-

гэ барытын биир сүбэнэн быһаарарбыт. Оҕолоругар  олус истиҥ сы-

һыаннааҕа, улахаттарын бэйэтэ оҕолоон, көрөн улаатыннартаата. 
Оҕолорум туһа диэн тугу барытын гынара, кыайара. Дьиэ кэргэни-

нэн айылҕаҕа сылдьарбытын, сир астыырбытын, араас сирдэринэн 
сылдьан айанныырбытын олус сөбүлүүрбүт. 

Дьиҥнээх табаарыс, олус элбэх истиҥ доҕоттордоох. Куруутун 
дьоҥҥо үтүө сыһыаннаах. Элбэх саҥата суох сылдьан барытын 
оҥорбут, быһаарбыт буолааччы. Доҕотторун кытта наһаа иллээхтик 
үөрүүлэрин-хомолтолорун бииргэ үллэстэн сылдьаллара, бэйэ-бэй-

элэригэр көмөлөһөллөрө, өйөнсөллөрө. Саамай сөбүлүүр дьарыга – 
булт. 6 кылаастан саҕалаан бултаабыта. Доҕотторун кытта үөрэ-көтө 
булт сезонун көтүппэккэ сылдьара. Кэнники уолаттарын кытта сыл-

гы ииттэн саҕалаабыта. Салгыы сайыннарар олус элбэх былааннаах 
этэ. Саас аайы атастарын кытта мас кэрдиитигэр сылдьара. Кэрди-

бит маһын атыылаан эбии дохуот киллэринэрэ. Саҥа дьиэҕэ киирэ-

эт гараж, баанньык туттубута. Сыл аайы туох эрэ саҥаттан саҥаны 
былааннаан оҥороро, куруутун туох эрэ идеялаах буолара. Кэнники 
дьиэтин иккис этээстээн, толору хааччыллыылаах оҥорбута. 

Идэтинэн коптильнай сыахха, «Нам быйаҥа» ТХПК Партизан 
арыы сыаҕар, кэнники 10-ча сыл Намнааҕы педколледжка суоппар-

даабыта. Олус эппиэтинэстээх, бэриниилээх үлэһит этэ. Дьаныарда-

ах, ситиһиилээх үлэтин иһин элбэх грамоталаах, махтал суруктаах.
Таптыыр күндү киһибит, эн биһиги өйбүтүгэр-санаабытыгар ку-

руутун баар буолуоҥ. Эн сырдык мөссүөнүҥ, ыраас сырдык дууһаҥ, 
ыллыктаах санааҥ өрүү биһигини арыаллыы сылдьыа, сүрэхпити-

гэр өрүү тыыннаах буолуо.
Ийэтэ, аҕата, кэргэнэ, оҕолоро

Күндү кэргэммин, амарах аҕа-

бытын, эйэҕэс эһэбитин, Хамаҕат-

та олохтооҕун, «Аэропорт Якутск» 
үлэһитин НАУМ ИГНАТЬЕВИЧ 
 ПРОТОПОПОВЫ 55 сааскын 
туолар кэрэ-бэлиэ күҥҥүнэн 
итиитик-истиҥник эҕэрдэлиибит!

Биһиги туспутугар кыһам-

ньыҥ, күүс-көмө, өйөбүл буо-

ларыҥ иһин махтал тыллары 
этэбит. Эйэҕэс, үтүө санаалаах 
майгыгын, таптал сыдьаайдаах 

истиҥ сүбэҕин-амаҕын үрдүктүк сыаналыыбыт. 
Айыыһытыҥ арчытынан, Иэйэхситиҥ иэйиити-

нэн олох үөһүгэр кэрэни кэрэхсии уһуннук, дьол-

лоохтук олор.
Күндү киһибитигэр чэгиэн доруобуйаны, ку-

руук биһиги аттыбытыгар сүбэлии-амалыы сырыт 
диэн алгыспытын аныыбыт!

Эҕэрдэни кытта кэргэниҥ, кыыһыҥ, сиэннэриҥ, 
уолаттарыҥ, кийииттэриҥ Өлүөхүмэттэн, 
Бүлүүттэн, Үөһээ Бүлүүттэн, Мукучуттан, 

Хамаҕаттаттан

Х а м а ҕ а т т а  с а х а - ф р а н ц у з  л и ц е й и н 
математикаҕа  учууталын, Саха республикатын 
үөрэҕириитин туйгунун, Российскай Федерация 
орто үөрэҕин бочуоттаах үлэһитин  ТАРКАЕВА 

АННА ГРИГОРЬЕВНАНЫ 60 сааһын туолбут 
үбүлүөйүнэн итиитик –истиҥник эҕэрдэлиибит!

Эн эдэр сааскыттан, математика учуутала ди-

пломнаах Хамаҕатта сиригэр кэлиэххиттэн, учуу-

тал үлэтигэр бустуҥ-хаттыҥ, эрилинниҥ. Учуутал 
диэн үрдүк ааты өрө тутан, бастаан Хамаҕатта 
орто оскуолатыгар, онтон лицейгэ оҕолору ахса-

ан курдук уустук предмеккэ үгүс сыраҕын биэ-

рэн үөрэтэн  кэллиҥ. Бэйэҥ талан ылбыт идэҕэр 
бэриниилээх,  ымпыгар-чымпыгар тиийэ билэр 

буолаҥҥын, математиканы үөрэтии методикатын 
баһылааҥҥын, оҕо кыаҕын учуоттаан үөрэтиини 
тэрийэҥҥин,  үгүс оҕо ахсаан курдук  предмети 
талан үөрэнэригэр уонна бу предмет көмөтүнэн 
атын да үөрэххэ ситиһиилэнэригэр бигэ көмө-
тирэх буоллун.

Лицей, улуус, республика таһымыгар ыытыл-

лар оскуола чиэһин көмүскүүр араас тэрээһиннэр-

гэ актыыбынай кыттыыны ылаҥҥын, лисцей аата-
суола үрдүүрүгэр бэйэҥ кылааккын киллэристиҥ.

Ыраас дууһаҕынан, ким баҕарар кыһалҕатын 
өйдүүр үтүө санааҕынан коллектив дириҥ  уба-

астабылынан туһанаҕын. Ол туоһутунан кэккэ 
сылларга оскуола профкомун председателинэн 
талыллан үлэлээбитиҥ буолар.

Бу үбүлүөйгүн  сырдык ыра санаалаах, инники-

гэ бигэ эрэллээх, этэҥҥэ доруобай көрсүбүккүттэн 
үөрэбит. Инникитин даҕаны маннык үлэ-хамнас 
үөһүгэр үөрэ-көтө сырыт, дьиэ кэргэниҥ эйиэ-

хэ халыҥ хахха, суон дурда буолан, өйүү-убуу 
турдун, оҕолоруҥ-сиэннэриҥ үүнэ-сайда, куруук 
үөрдэ турдуннар!

 Оскуола коллектива

Күндү ытыктыыр ветеран учууталбытын, 
СР үөрэҕириитин туйгунун ОЛЬГА ПЕТРОВНА 
 ПРОТОПОПОВАНЫ 60 сааскын туолбут үбү-

лүөйдээх кэрэ-бэлиэ күҥҥүнэн итиитик-истиҥник 
эҕэрдэлиибит!

Эн талан ылбыт идэҕинэн кэнчээри ыччат сар-

гыта салалларын туһугар өр кэмҥэ дьаныардаах-

тык, суобастаахтык үлэлээбиккинэн киэн тутта-

быт, махтанабыт.
Баҕарабыт Эйиэхэ ыалдьар-кырдьар диэни 

билбэккэ, дьаҥҥа-дьаһахха бэриммэккэ оҕолоруҥ, 
сиэннэриҥ, чугас дьонуҥ сылаас тапталларынан 
уйдаран өссө да өр кэмҥэ бар дьоҥҥун үөрдэ-
көтүтэ, этэҥҥэ ньир-бааччы олор диэн алгыспыт 
үтүөтүн аныыбыт!

Модут агрооскуолатын коллектива

Убаастабыллаах убайбыт, бырааппыт
КАЛАШНИКОВ

Иван Захарович
уһун, ыарахан ыарыыттан күн сириттэн барбытынан бииргэ тө-

рөөбүттэригэр, чугас аймахтарыгар, табаарыстарыгар дириҥ 
кутурҕаммытын тириэрдэбит.

Эдьиийэ М.А. Захарова уонна кини оҕолоро Амматтан, 
Намтан

Убаастыыр күндү кийииппитигэр, саҥаспытыгар Бугаева Та-

тьяна Михайловнаҕа, кини оҕолоругар, бииргэ төрөөбүттэригэр 
убайдара, таайдара

КАЛАШНИКОВ
Иван Захарович

уһун, ыарахан ыарыыттан күн сириттэн барбытынан эһиги 
кутурҕаҥҥытын тэҥҥэ үллэстэбит.

Арбынтан, Аппааныттан, Намтан Бугаевтар, 
Степановалар, Сыроватскайдар

«Нам улууһа» муниципальнай тэриллии дьаһалтата, улуус 
мунньаҕын депутаттара бииргэ үлэлиир коллегабытыгар, 
улуустааҕы кииннэммит бухгалтерия салайааччытыгар Бугаева 
Татьяна Михайловнаҕа бииргэ төрөөбүт убайа, Арбын нэһилиэ-

гин олохтооҕо
КАЛАШНИКОВ

Иван Захарович
күн сириттэн барбытынан дириҥ кутурҕаммытын тиэрдэбит.

ИЇИРЭХ ТЫЛЛАР

РАСПОРЯЖЕНИЕ от 20.05.2016г.     №464-р
Об отмене режима функционирования 

«Повышенная готовность» на территории МО 
«Намский улус»

На основании Протокола №6 заседания КЧС и ОПБ 
МО «Намский улус» от 20 мая 2016 г. №5, в связи с по-

нижением уровня воды на р. Лена и Алдан, распоряжа-

юсь: 1. Отменить режим «Повышенная готовность» с 20 
мая 2016 г. в 16:00 на территории МО «Намский улус».

2.Рекомендовать главам МО поселений: - издать 
распоряжение об отмене режима функционирования 
«Повышенная готовность»; - отменить круглосуточные 
дежурства оперативных штабов. 

3. Руководителям организаций и учреждений Нам-

ского улуса: - издать приказы об отмене режима функ-

ционирования «Повышенная готовность». 
4. Данное распоряжение опубликовать на офици-

альном сайте МО «Намский улус». 
5. Контроль  исполнения  данного  распоряжения  

возложить  на управляющего  делами администрации 
Степанова Н.Н.

Глава улуса А. Атласов

Намнааҕы баһаары утары охсуһар сулуус-

па иһитиннэрэр: быйылгы 2016 сылга улууспу-

тугар 10 баһаар бэлиэтэннэ, киһи өлүүтэ уонна 
эмсэҕэлээһин суох. Былырыыҥҥы көрдөрүүнү 
кытта тэҥниир буоллахха, 11 баһаар 2 киһи 
өлүктээх уонна биир эмсэҕэлээһин бэлиэтэм-

митэ. Баһаар сүрүн төрүөтүнэн буолаллар: 
оһох баһаарынай ирдэбилгэ эппиэттээбэтинэн, 
уоту-күөһү сэрэҕэ суох туттууттан, оҕолору 
соҕотохтуу дьиэҕэ хаалларыы (детская ша-

лость) уонна өртөөһүн түмүгүттэн.
Ойуурбут баһаара номнуо 5 бэлиэтэн-

нэ. Улууспут үрдүнэн толору бэлэм буолуу 
дьаһала бэриллэн турар. Улуус баһылыга А.П. 
Атласов 29.04.2016 с. 384р №-дээх дьаһалынан 
тыаҕа өртөөһүн, аһаҕас уоту туттар бобуллан 
турар.

Нам улууһун олохтоохторо, бука бары ба-

һаарынай быраабылалары тутуһуоҕуҥ, сэрэх-

тээх буолуохха! Улууспутун харыстыаҕыҥ!
Намнааҕы баһаары утары охсуһар сулууспа 

этэрээтэ

Велосипед, мопед, скутер 
— для многих ребят является 
предметом мечтания и прежде, 
чем воплотить мечту в реаль-

ность, родителям следует заду-

маться, где же его ребенок будет 
управлять своим транспортным 
средством? Есть ли поблизости 
стадион, парк, велосипедные 
дорожки?

Ведь дети, получая свое 
транспортное средство и имея 
возможность покинуть свой ра-

йон, в любой момент могут от-

правиться в другой район к другу 
или к однокласснику. При этом, 
оказавшись в потоке транспорта 
на проезжей части, даже под-

готовленный человек в первые 
минуты движения может с тру-

дом ориентироваться, а ребенок 
— он, зачастую, даже не знает, 
как ему правильно нужно дви-

гаться по проезжей части, может 
растеряться, запаниковать и по-

ступить не так, как ожидают от 
него другие участники дорожно-

го движения, знающие Правила. 
Именно такие обстоятельства 
чаще всего способствуют совер-

шению дорожно-транспортного 
происшествия.

К тому же велосипед, мопед 
скутер — это самые незащищен-

ные виды транспортных средств, 
и даже незначительные столкно-

вения, а иногда и просто падение, 
могут повлечь за собой серьез-

ные последствия. Приобретая 
их, необходимо позаботиться о 
дополнительных средствах за-

щиты — шлемах, налокотниках, 
наколенниках, перчатках.

Для мопеда и скутера нужно 
знать следующие правила:
1. Управлять таким транс-

портным средством как мопед 
или скутер может человек, ко-

торый достиг 16-ти летнего воз-

раста.
2. Выезжая на мопеде или 

скутере на оживленную трассу, 
нельзя выезжать на центр до-

роги. В соответствии с правила-

ми дорожного движения (ПДД), 
такие транспортные средства 
обязаны передвигаться по обо-

чине или по внешнему краю про-

езжей части.
3. При езде на мопеде или 

скутере даже в дневное время 
должен гореть ближний свет 
фар.

4. Ехать на транспортном 
средстве можно только в мо-

тошлеме, как водителю, так и 
пассажиру.

5. Руль транспортного сред-

ства нужно держать обеими ру-

ками.
6. Не разрешается брать с со-

бой в качестве пассажира более 
одного человека.

Велосипедом управлять мож-

но начиная с возраста детского 
сада, но это только в случае, если 
передвижение идет во дворах и 
в парках. Управляющий данным 
средством передвижения назы-

вается велосипедист. А вот, кто 
управляет мопедом и скутером 
называется уже водитель.

При выезде на дорогу прави-

ла для велосипедистов меняются. 
В ПДД четка сказано, что управ-

ление велосипедом разрешается 
с 14 лет, а управление мопедом 
— с 16 лет.

На транспортных средствах 
велосипед, мопед и скутер раз-

решено ехать по крайней правой 
полосе в один ряд или по обочине.

При движении по дороге на 
водителей велосипедов, мопе-

дов и скутеров распространя-

ются правила ПДД, так же как 
на любых участников движения. 
Перевозить детей младше 7 лет 
запрещается.

Несоблюдение ПДД при 
управлении транспортными 
средствами чревато возникнове-

нием аварийной ситуации.
Госавтоинспекция

ГАИ предупреждает
УГОЛОК БЕЗОПАСНОСТИ: 

МОПЕДЫ, СКУТЕРЫ И 
ВЕЛОСИПЕДЫ

КЭРИЭСТЭБИЛ

БИЛЛЭРИИЛЭР

«Арбын нэһилиэгэ» муници-

пальнай тэриллии, нэһилиэк 
депутаттарын сэбиэтэ, кыр-

дьаҕастар сүбэлэрэ убаастыыр 
коллегабытыгар, Нам улууһун 
кииннэммит бухгалтериятын са-

лайааччытыгар Бугаева Татьяна 
Михайловнаҕа убайа

КАЛАШНИКОВ
Иван Захарович

ыарахан ыарыыттан күн сириттэн 
барбытынан дириҥ кутурҕаммы-

тын тиэрдэбит.

Нам улууһун кииннэммит 
бухгалтерия тэрилтэтин салай-

ааччытыгар Бугаева Татьяна 
Михайловнаҕа, кини оҕолоругар, 
сиэннэригэр убайдара

КАЛАШНИКОВ
Иван Захарович

уһун, ыарахан ыарыыттан орто 
дойдуттан барбытынан дириҥ 
кутурҕаммытын тиэрдэбит.

Кииннэммит бухгалтерия 
коллектива

